
PRESENTACION

Esta unidade didactica forma parte da materia «Dereito Constitucional II» e os seus
destinatarios son os alumnos de segundo curso do Grao en Dereito.

Osdereitosfundamentaisestanindisolublementeligadosaoconstitucionalismo
democratico. Talvez iso propiciou un uso xeneralizado do concepto de dereitos
fundamentais que desborda o ambito cientifico para incorporarse tamén 4 linguaxe
comun. Por iso faise necesario precisar en sentido xuridico-constitucional o concepto
de dereitos fundamentais.

Ademais diso, nesta unidade didactica abordaranse distintos aspectos da
teoria xeral dos dereitos fundamentais, que son imprescindibles cofiecer para o
estudo en detalle de cada un dos dereitos fundamentais que integran o programa
da materia. E, finalmente, exporase nesta unidade didactica unha sistematizacion da
distinta natureza dos dereitos reconecidos no Titulo | da Constitucién espafiola de
1978.

OBXECTIVOS

Os obxectivos desta unidade didactica son:

— Asumir a importancia dos dereitos fundamentais na sociedade actual
dende unha perspectiva critica e construtiva.

— Comprender e manexar as categorias e conceptos basicos relativos a
teoria xeral dos dereitos fundamentais.

— Adquirir a capacidade de trasladar esas categorias de teoria xeral dos
dereitos fundamentais ao anadlise e estudo pormenorizado dos distintos
dereitos fundamentais que conforman o programa da materia de Dereito
Constitucional Il, asi como aos problemas e cuestidns que aqueles suscitan
tanto desde o punto de vista da sua regulacion lexislativa como desde a
perspectiva da sua interpretacion xurisprudencial.

— Saber argumentar xuridicamente e resolver problemas referidos aos
dereitos fundamentais.

PRINCIPIOS METODOLOXICOS

O Plan Boloiia comporta unha nova orientacion metodoldxica que ten importantes
consecuencias no quefacer docente. A comprension de cofiecementos tedricos
continda sendo basica e fundamental para a formacién do alumno. Pero a necesaria
bagaxe tedrica debe porse ao servizo da adquisicion dunha serie de competencias e
habilidades de orde practica.
A actividade docente organizarase como se detalla a continuacion:
a) Docencia expositiva: utilizase para actividades presenciais de tipo
expositivo que non requiren unha participacion particularmente activa do
estudante, o que non implica de ningln xeito que este non poida participar

dando o seu punto de vista sobre as distintas cuestions que xurdan ao
fio da exposicidn ou ben realizar consultas. A través das clases tedricas
poranse de relevo os conceptos basicos de cada leccién, necesarios para
que o alumno poida realizar as suas tarefas de estudo persoal, asi como
para desenvolver con éxito as practicas que se expofian ao longo do curso.
b) Docencia interactiva: de acordo co proceso de converxencia europea,
parte das clases presenciais consistirdn en levar a cabo actividades
practicas que os estudantes deberan desenvolver en grupos reducidos ao
longo do curso para superar a materia. A adquisicion de certa destreza na
resolucion de casos practicos e a participacién activa do discente no seu
proceso de aprendizaxe constitle un dos obxectivos esenciais do curso.
A consecucion de tal obxectivo presupon a adquisicion de cofiecementos
tedricos que se han de aplicar para achar unha determinada solucién a un
concreto problema xuridico, converténdose deste xeito a docencia practica
nunha ferramenta fundamental para a consolidacion dos devanditos
coflecementos.
Polo que se refire 4 actividade do alumno, para lograr un efectivo aproveitamento
é recomendable que desenvolva as seguintes tarefas. De forma previa as clases
tedricas, practicas e seminarios de cada un dos temas, debera traballar os materiais,
a bibliografia ou os recursos que fosen recomendados polo profesor e tratara de
resolver aquelas cuestidons ou casos practicos que lle sexan propostos. Desta forma
contara coas ferramentas precisas para estar en disposicién de participar de forma
activa nas sesidns presenciais —expositivas ou interactivas— nas que se aborden
os contidos correspondentes e se discuta o caso ou o problema tratado en cada
unha delas. Asi mesmo deberan tomar notas das explicacions tedricas, manexar os
manuais de consulta, estudar a lexislacion pertinente e consultar a xurisprudencia
relacionada co ambito de estudo. Participar de xeito activo na aula e preocuparse por
aqueles temas de actualidade relacionados co exercicio dos dereitos fundamentais
gue serdn obxecto de debate e discusidn.

Neste novo modelo de aprendizaxe, auténoma e construtiva, que pretende
optimizar o emprego dos diferentes recursos dispofiibles, é de gran utilidade
e aproveitamento a USC-Virtual. A plataforma virtual da USC serd habilitada e
usada tanto para verter gran parte dos contidos tedricos da Unidade Didactica (en
formato presentacion gréfica) e referenciar a documentacién coa que se realizardn
as practicas, como para facer unha periodizacién do traballo e levar a cabo titorias
virtuais. Igualmente utilizarase para organizar aos alumnos nas sesidns interactivas en
grupos de traballo cooperativo, elaborar cuestionarios de autoavaliacion, e mesmo
colector para a recepcion polo profesor dos traballos elaborados individualmente ou
en grupo polos alumnos.

0OS CONTIDOS

1. Concepto

O termo «dereitos fundamentais» acufiase moito despois do establecemento no
continente europeo do Estado constitucional. En realidade sé se utiliza no sentido
qgue hoxe lle damos ao mesmo a partir do constitucionalismo posterior a Primeira
Guerra Mundial e, sobre todo, trala Segunda Guerra Mundial.

A expresion é de orixe alema (Grundrechte) e utilizase por primeira vez na
Constitucion de 20 de decembro de 1848. Esta Constitucidon tivo unha vixencia
temporal moi limitada e, en consecuencia, o concepto de dereitos fundamentais
permaneceu practicamente inédito. De feito, no constitucionalismo aleman posterior
non se fard uso do mesmo ata despois da Primeira Guerra Mundial, coa aprobacién
da Constitucion de Weimar e, tras a Segunda Guerra Mundial, coa sUa incorporacion
polo constituinte da Lei Fundamental de Bonn de 1949. A partir dese momento o
termo consolidase e esténdese por todo o constitucionalismo continental europeo,
fenédmeno ao que en absoluto é alleo o constituinte espafiol de 1978.

En efecto, co final da Primeira Guerra Mundial iniciaranse en distintos
paises europeos —Alemafia, Austria, Checoslovaquia, Espafia— senllos procesos
constituintes nos que, por vez primeira no continente europeo, se constrie o Estado
sobre a base do principio de soberania popular. Sera neses paises nos que se iniciara
a constitucionalizacion dos dereitos, que desembocard na sda formalizacién como
dereitos fundamentais.

O constitucionalismo posterior @ Primeira Guerra Mundial pora fin ao Estado
oligarquico do século XIX e dara paso ao Estado democratico do XX. Con todo, habera
que esperar ao final da Segunda Guerra Mundial para que se iniciase o proceso de
xeneralizaciéon do Estado democratico. E nese contexto, a Constitucion de Weimar
representara o exemplo paradigmatico no que se condensaran os problemas politicos
e constitucionais propios da época, incluidos os relativos aos dereitos fundamentais
gue nos ocupan.

O punto de partida do debate en Weimar foi curiosamente o mesmo que se
produciu nos Estados Unidos entre Federalistas e Anti-federalistas sobre o sentido da
inclusion dos dereitos nunha Constitucion baseada no principio de soberania popular.
Respecto diso diciase que unha declaracién de dereitos tifia sentido no Estado
monarquico do século XIX no que a sociedade debia protexerse fronte ao Monarca.
De ai os dereitos e de ai tamén a sta reserva de lei, isto é, a necesaria participacion
do Parlamento en toda intervencion do Estado na sociedade. Pero nun Estado no
gue todo poder procede do pobo tales reservas legais de dereitos son innecesarias.
E con todo, da mesma maneira que nos Estados Unidos os dereitos terminaron por
incorporarse a Constitucion Federal, asi tamén o farian a Constitucion de Weimar.

Pero mentres nos Estados Unidos os dereitos se incorporaron a través
de dez emendas breves, mediante as cales se recofiecian e garantian os dereitos
fundamentais dos individuos, ainda cando expresamente o constituinte americano
non utilizase esa expresion; o constituinte de Weimar, pola contra, si a empregou,
pero incluiu na categoria de dereitos fundamentais todo un conxunto heteroxéneo e

disperso de dereitos. Ao non prever a Constitucion de Weimar un érgano —o Tribunal
Constitucional— de control de constitucionalidade da lei, non habia posibilidade
de construir unha doutrina constitucional xurisprudencial sobre os dereitos
fundamentais. Esa carencia, con todo, foi cuberta pola doutrina académica que ird
perfilando os elementos definitorios dos dereitos como dereitos fundamentais. Con
esta doutrina o que se perseguia, en definitiva, era deslindar aquelas normas da
Constitucion de Weimar que contifian auténticos dereitos fundamentais daqueloutras
gue non os contifan.

Ainda cando esa doutrina non tivo sequera oportunidade de ser contrastada
coa practica real co advenimiento do Nacional-Socialismo, as stuas formulacidns
esenciais foron incorporadas na Lei Fundamental de Bonn, que recolle de forma
expresa todos os elementos que, desde entdn, enténdese que conforman os dereitos
fundamentais:

— eficacia directa;

— vinculacion dos poderes publicos;

— indispofiibilidade para o lexislador;

— contido esencial dos dereitos;

— control xudicial.

Os dereitos fundamentais son, pois, os dereitos naturais constitucionalizados sobre
a base do principio da soberania popular. Para que os dereitos se convertan en
dereitos fundamentais tefien que incorporarse a unha Constitucidn que, en tanto
que expresion da soberania popular encarnada no poder constituinte, se proclame
expresamente como norma xuridica suprema. E ademais que prevexa mecanismos
para garantir esa supremacia sobre todas as demais normas do ordenamento, en
particular sobre a lei.

2. Dobre caracter dos dereitos fundamentais

Os dereitos fundamentais son os dereitos naturais constitucionalizados
democraticamente. Son, por tanto, expresion simultanea da natureza humana e da
técnica do home.

A stia concepcion como dereitos naturais operou como un obsticulo para
a sUa constitucionalizacidon. En primeiro lugar, porque a sua listaxe exhaustiva e
pechada nun texto constitucional poderia supor na practica unha restriciéon dos
dereitos individuais, na medida que os dereitos non recollidos expresamente na
Constitucion poderian quedar a disposicidn do lexislador. E en segundo lugar, porque
polo seu propio caracter de naturais, resultaban tan obvios que se via innecesaria a
sUa inclusidn expresa nun texto constitucional.

O devir dos acontecementos veu demostrar sen ninglin xénero de dubidas
qgue a constitucionalizacién dos dereitos non supuxo unha restricién dos mesmos
nin, por outra banda, que o seu recofiecemento expreso fose superfluo. Pola
contra, a ampliacién dos orixinarios dereitos naturais do home trae causa da sua
constitucionalizacién, como facilmente deducese da mera comparacién dos textos
constitucionais de finais do século XVIII, do XIX e os actuais. Con todo, ainda cando

non triunfasen as teses iusnaturalistas mais puristas, o certo é que si deixaron o
seu sinal nos textos constitucionais. Os dereitos naturais foron constitucionalizados
pero sen perder o seu caracter de previos ao Estado e & Constitucién e, polo mesmo,
non dispofibles non s6 para o lexislador senén tamén para o poder constituinte
constituido.

Foi Konrad Hesse o que a partir do caracter dos dereitos como naturais e
fundamentais construiu a teoria do dobre cardcter dos dereitos constitucionais. En
virtude dese dobre cardcter, os dereitos operan, por unha banda, como delimitadores
da esferade liberdade persoal do cidadan e, pola outra, como elementos constitutivos
do ordenamento dos poderes do Estado.

Na sua primeira vertente, isto é, como dereitos subxectivos, virian ser
expresion do que en cada momento histérico se identifica coa dignidade do ser
humano. E por iso é polo que comprenden non sé os dereitos clasicos de liberdade
fronte ao Estado, sendn tamén determinados dereitos de prestacion, que esixen
unha intervencidn activa do Estado.

Na sua segunda vertente, os dereitos actian tamén como elementos
obxectivos do ordenamento constitucional do Estado. E iso, @ sua vez, nun dobre
sentido:

a) No de que o Estado s6 ten sentido como expresion politica dunha

sociedade integrada por individuos titulares de dereitos.

b) No de que o poder do Estado nas suas diversas manifestacions atopa o seu
fundamento nos dereitos fundamentais. A composicidn e o funcionamento
dos poderes politicos do Estado trae causa do exercicio dos dereitos
de sufraxio e asociacion politica dos cidadans. A través do exercicio do
dereito fundamental a tutela xudicial efectiva ponse en funcionamento o
poder xuridico do Estado, a fin de controlar a adecuacidn ou non a dereito
das condutas dos cidadans ou dos poderes publicos. Por iso, ainda que
os dereitos fundamentais integran o que, na clasica division, denominase
parte dogmatica da Constitucion, estan tamén no fundamento da sua
parte organica.

3. Titularidade dos dereitos fundamentais: cidadans e estranxeiros

O problema da titularidade dos dereitos fundamentais trae causa dese dobre caracter
ao que se facia antes referencia. Se os dereitos fosen exclusivamente naturais, todos
os individuos con independencia da sua nacionalidade serian titulares dos mesmos.
Se, en cambio, fosen exclusivamente constitucionais, unicamente serian titulares
deles os cidadans do Estado.

O poder constituinte non o exercen os homes en xeral, sendn a poboacién
dun determinado territorio. E ao encarnar o poder constituinte, os individuos
dun determinado territorio convértense en cidaddns. Os cidadans son suxeitos de
dereitos que se dan a si mesmos a través da sua participacidon no poder constituinte
do Estado constitucional. Por iso non todos os homes, ainda que sexan iguais por

natureza, son iguais politicamente. Sono unicamente aqueles que forman parte da
comunidade politica que conforma o poder constituinte do Estado.

A igualdade constitucional é unha construcion xuridica que apela a igualdade
da condicién humana pero que non é idéntica a ela. A igualdade politica esta referida
a un territorio determinado sobre o que se asenta unha determinada poboacién que,
mediante o exercicio do poder constituinte, détase dun Estado constitucional. En
consecuencia, todos os homes son iguais por natureza, pero politicamente sé o son
os cidadans do Estado.

Adistincién entre igualdade politica e igualdade humana ou natural explica por
gue os estranxeiros e os nacionais poden non ser titulares dos dereitos nas mesmas
condicidns. Por iso é polo que un trato diferenciador entre cidadans pode crebar o
principio de igualdade constitucional e, en cambio, constituir unha diferenciacién
lexitima cando o destinatario da mesma é un estranxeiro.

Os cidadans son titulares dos dereitos constitucionais no mesmo grao e
extensidn ainda que poida haber diferenzas no concreto exercicio dos mesmos.
En cambio, os estranxeiros non o son. Serdn titulares daqueles dereitos naturais
indiscutibles, como o dereito 4 vida, 4 liberdade persoal, etc.; pero no que incumbe a
todos os demais dependera da decision que respecto diso adopte o poder constituinte
con relacién aos estranxeiros que tefian algun tipo de conexién co territorio do
Estado. En consecuencia, esa decision variara segundo os paises.

4. Natureza e estatuto constitucional dos dereitos fundamentais e liberdades
publicas do Titulo |

O Titulo | da Constitucion leva por rubrica «Dos dereitos e deberes fundamentais».
Con todo, non todos os dereitos recolleitos no Titulo | son fundamentais, nin todos os
dereitos que si son fundamentais gozan de idéntico estatuto xuridico.

O Titulo | da Constitucién espafiola de 1978 comprende 46 artigos. Todos
eles, excepto o artigo 10 referido 4 dignidade humana, estan agrupados en cinco
capitulos. O primeiro leva por rubrica «Dos espafiois e os estranxeiros». O segundo,
«Dereitos e liberdades», & sla vez dividido en duas seccidéns: a primeira, «Dos
dereitos fundamentais e das liberdades publicas», e a segunda «Dos dereitos e
deberes dos cidaddns». O terceiro capitulo leva por ribrica «Dos principios reitores
da politica social e econémica». O cuarto, «Das garantias das liberdades e dereitos
fundamentais». E, finalmente, o quinto, «Da suspension dos dereitos e liberdades».

Como facilmente pode apreciarse, ainda cando a rubrica do Titulo | é «Dos
dereitos e deberes fundamentais», e que do seu teor literal poderia deducirse que
todos os dereitos contidos no mesmo son fundamentais, o certo é que o constituinte
utiliza ao longo do Titulo | os termos de dereitos fundamentais ou simplemente
dereitos sen o cualificativo de fundamentais. En consecuencia, faise imprescindible
levar a cabo unha operacién de delimitacion daquelas normas do Titulo primeiro
gue contefien dereitos fundamentais daqueloutras que non o fan. E, 4 sta vez, entre
as primeiras habera que analizar se todos os dereitos fundamentais participan do
mesmo estatuto xuridico e, de non ser asi, cal é o estatuto de cada un deles. E, por

ultimo, habera que identificar aquelas normas que ainda estando recollidas nun
titulo que leva por rubrica «Dos dereitos e deberes fundamentais», en realidade non
son nin unha cousa nin a outra.

4.1. Os dereitos fundamentais na Constitucion

O constituinte utiliza expresamente o termo de dereitos fundamentais
unicamente para referirse aos dereitos recolleitos na Seccién Primeira do Capitulo
Segundo, que comprende desde o artigo 15 ao 29 da Constitucidn. Por tanto, poderia
concluirse que os dereitos recolleitos nas normas da Seccién Segunda —artigos
30 a 38— non son dereitos fundamentais, ao non referirse a eles neses termos o
constituinte.

Con todo, non é asi. Os dereitos fundamentais son, como xa se indicou
anteriormente, os dereitos naturais democraticamente constitucionalizados
acompafados das notas distintivas de eficacia directa e vinculacién aos poderes
publicos, indispofiibilidade para o lexislador no seu contido esencial, control xudicial
e control de constitucionalidade. Todos os dereitos que participen desas notas
distintivas seran dereitos fundamentais.

E con esas notas distintivas recofiece a Constitucidn non sé aos dereitos da
Seccidn Primeira, sendén tamén aos da Seccion Segunda do Capitulo Segundo do
Titulo Primeiro, tal e como recolle o artigo 53.1 da Constitucion.

Asi pois, dereitos fundamentais son todos os dereitos contidos no Capitulo
Segundo. Agora ben, que todos os dereitos recolleitos no Capitulo Segundo (arts. 14
a 38 da Constitucidn) tefian o caracter de dereitos fundamentais, non significa, como
veremos a continuacién, que compartan idéntico estatuto constitucional.

4.2. O estatuto constitucional dos dereitos e liberdades da Seccidon Primeira
do Capitulo Segundo

O constituinte refirese aos preceptos comprendidos entre os artigos 15 e 29 —
os da Seccion Primeira do Capitulo Il— expresamente como dereitos fundamentais.
Como xa se sinalou, non quere iso dicir que os dereitos recolleitos na Seccién Segunda
non sexan 4 sua vez tamén dereitos fundamentais. Esa distincién nominal entre os
dereitos dunha e outra Seccion non afecta a sua natureza, ainda que si en cambio ao
seu estatuto constitucional.

Ese estatuto constitucional definese pola concorrencia de tres garantias:

1) Sé poden ser obxecto de revisidn constitucional e non de reforma.

2) Sé poden ser regulados mediante lei organica (art. 81.1 Constitucién).

3) Pddese solicitar a tutela destes dereitos a través dun procedemento

preferente e sumario ante os Tribunais de Xustiza e, no seu caso, a través do
recurso de amparo ante o Tribunal Constitucional (art. 53.2 Constitucién).

4.3. 0 estatuto constitucional da igualdade e da obxeccién de conciencia

A Constitucidon proporciona un estatuto especial a igualdade (art. 14
Constitucion) e a obxeccion de conciencia (art. 30.2 Constitucién). Ambos dereitos
diferéncianse dos recofiecidos na Seccién Primeira en que non gozan das garantias
da revisidon constitucional (art. 168 Constitucion), nin do seu desenvolvemento
mediante lei organica (art. 81 Constitucion); pero, por outra banda, diferéncianse
dos da Seccion Segunda, porque si estan cubertos pola garantia do procedemento
preferente e sumario ante os Tribunais de Xustiza e do recurso de amparo ante o
Tribunal Constitucional.

Asi pois, na Constitucion espafiola haitres categorias de dereitos fundamentais:

1) Os dereitos nominal e substancialmente fundamentais que gozan da

maior proteccién: os recolleitos na Seccion Primeira.

2) Osdereitos substancialmente fundamentais que gozan dun plus parcial de

proteccién: igualdade e obxeccién de conciencia.

3) Os dereitos sé substancialmente fundamentais: os da Seccién Segunda,

coa excepcion da obxeccidn de conciencia.

4.4. Os principios reitores da politica social e econémica

As normas contidas no Capitulo Ill: «Dos principios reitores da politica social e
econdmica» ainda cando figuran no Titulo I: «Dos dereitos e deberes fundamentais»,
non recollen ningun dereito fundamental.

Segundo despréndese do artigo 53.3 da Constitucion, os «principios reitores»
do Capitulo Il non son dereitos fundamentais. Non vinculan, senén que orientan a
accion dos poderes publicos. Tampouco son alegables directamente ante os Tribunais
senén «de acordo co que dispofian as leis que os desenvolvan». En calquera caso,
estariamos ante dereitos de configuracion legal, pero non constitucional.

ACTIVIDADES PROPOSTAS

— Para abordar a parte practica desta unidade formularanselles aos alumnos
casos practicos que deberdn entregar antes da sua resolucién na aula.
Os casos seran reais e centraranse nas cuestiéns bdsicas expostas nas
clases tedricas. Para a sua resolucién optarase polo chamado sistema
de aprendizaxe baseado en problemas. O estudante atdpase fronte a
un problema practico e ten que resolvelo. Desa maneira vese obrigado
a recorrer a habilidades especificas de comprensién e a axilizar o seu
pensamento critico e maila sua creatividade. Na maior parte das ocasions
os alumnos deberadn buscar nas bases de datos de xurisprudencia os
recursos precisos para resolver o caso, o que enlaza coa segunda das
actividades propostas.

— Nesta materia resulta fundamental o manexo de sentenzas, para facilitar a
comprensidn das explicacions e pofier de manifesto a repercusion practica
dos conceptos basicos empregados. Proporase, por iso, como actividade
practica, que o alumnado busque en bases de datos xurisprudenciais
duas sentenzas relativas a algunhas das cuestions suscitadas na unidade
didactica. Preténdese desta maneira que aprendan a discernir as distintas
posibilidades interpretativas e aplicativas a que se prestan, asi como a
valorar a relevancia da doutrina xurisprudencial.

— Empregarase tamén a técnica do debate con relacién a cuestions
seleccionadas polo docente, e que sexan obxecto de controversia doutrinal
ou xurisprudencial. Para este debate faranse grupos, debendo cada un
deles argumentar e adoptar posturas a favor e en contra.

— Por ultimo, utilizarase o visionado dunha pelicula como estratexia
pedagoxica. Despois da sua proxeccidn os alumnos, organizados en grupos,
deberan desvelar aquelas cuestiéns da trama que gardan relacién con
algln aspecto exposto na unidade didactica. Os distintos grupos exporan
por separado as suas conclusions e a continuacién iniciarase un debate
aberto na aula.

A Y

AVALIACION DA UNIDADE DIDACTICA

A avaliacion desta unidade didactica levarase a cabo conxuntamente coas restantes
unidades didacticas que compofien o programa xeral da materia, mediante un exame
final que incluird unha parte tedrica e outra practica.

Asemade, o docente levara a cabo unha avaliacidn especifica desta unidade
didactica, tendo en conta, en xeral, a asimilacion de conceptos e a aplicacion practica
de cofiecementos. En concreto, na resolucién dos casos practicos que se levaran a
cabo nas clases interactivas valoraranse a correccidon dos argumentos empregados
(na medida en que acredite unha correcta comprensidn dos contidos tedricos), a
claridade e coherencia da solucidn, a correcta organizacién do caso e a identificacion
das cuestions problematicas que suscita.

Nos debates teranse en conta a participacion e a capacidade de argumentacion
critica, a solidez dos argumentos, asi como a adaptaciéon ao traballo en grupo
(organizando as intervencidns e acordando os argumentos a empregar).

